
Plan de igualdade do persoal docente da 
Consellaría 
Na mesa do 14 de novembro dixestes que a negociación 
do Plan de Igualdade é un tema previsto nos traballos 
da administración e que se comezará a negociar en 
xaneiro, mes que está rematando e non sabemos nada. 

Recoñecen que non puideron facer o prometido e 
indican que se porán co tema o antes posíbel. 

Datas cursos de formación da Consellaría 
Estamos tendo chamadas de compañeiras que se 
queixan que as datas dos cursos de formación da 
Consellaría coinciden con épocas de moito traballo nos 
centros, solicitamos que se teñan en conta estas datas, 
un último exemplo é o período de entroido nos centros 
de infantil e primaria no que segundo os centros 
coinciden moitos cursos. Trasladarán ás direccións dos 
C.F.R. e CAFI. 

Boletín de notas de Educación Infantil 
Vai a Consellaría a cumprir o que se nos dixo en 
resposta a nosa denuncia sobre o boletín e información 
trimestral ás familias, é dicir vai dar unha solución ás 
inquedanzas das e dos docentes de educación infantil 
ou foi un brinde ao sol tal e como nos ten acostumados 
a Consellaría. 

A administración indica que no segundo trimestre vanse 
poder incluír só os criterios de avaliación escollidos 
polo profesorado de Educación Infantil. 

Lingua de Signos 
Solicitamos que a Consellaría actualice o nome da 
especialidade 590716 - Linguaxe de Signos á Lingua de 
Signos. Vano actualizar. 

Comunicación entre a Consellaría e Cualtis-
Mugatra 
Desde a Consellaría estanse enviado correccións nas 
horas e datas das revisións médicas das que Cualtis-
Mugatra dise descoñecedora, co cal estanse crendo 
colas nas oficinas de Cualtis-Mugatra xa que no mesmo 
horario está o persoal ben citado e ao que se lle 
cambiou o horario. 

Van ver que está pasando e tentar darlle solución. 

Á atención á diversidade nas ensinanzas de 
réxime especial 
O alumnado que acode aos centros de ensinanzas de 
réxime  especial, sobre todo ás Escola Oficiais de 
Idiomas e aos Conservatorios , son hoxe en día un 
reflexo da realidade social en que vivimos, e as persoas 
con diversas necesidades educativas teñen cabida 
nestes espazos. 

Mais se ben non hai atrancos para a súa matriculación, o 
desenrolo da labor docente nas aulas con este 
alumnado non está garantido nestas etapas por non 
contar con persoal que poida atender as necesidades de 
desprazamento, a adecuación de espazos e medios, a 
adaptación de contidos, estratexias didácticas 
adecuadas… 

Solicitamos á administración dote a estes centros dos 
recursos materiais pero sobre todo humanos  para que 
o profesorado poida facer o seu traballo en boas 
condicións e que eso redunde nunha mellor atención a 
todo o alumnado . 

Trasladarán a dirección xeral responsábel.

